Vendim nr. 89, daté 06.10.2026
(\V-89/26)

Gjykata Kushtetuese e Republikés sé Shqipérisé, e pérbéré nga: Fiona Papajorgji, Kryetare,

Marsida Xhaferllari, Sonila Bejtja, Sandér Beci, Genti Ibrahimi, Marjana Semini, Asim Vokshi,

Ilir Toska, anétaré, me sekretare Farisja Idrizaj, né datén 06.10.2026 mori né shqyrtim né seancé

plenare mbi bazé té dokumenteve ¢éshtjen nr. 9 (A) 2026 té Regjistrit Themeltar, gé u pérket:

KERKUESE:

ANGJELINA HAXHI, pérfagésuar nga avokati Thomas

Dhimolea, me prokuré.

SUBJEKT | INTERESUAR:

OBJEKTI:

BAZA LIGJORE:

AVOKATURA E SHTETIT, pérfagésuar nga avokatja e shtetit

Denisa Skénderaj.

Shfugizimi i vendimit nr. 00-2025-3009, daté 16.07.2025 té
Kolegjit Civil té Gjykatés sé Larté, si i papajtueshém me
Kushtetutén e Republikés sé Shqipérisé.

Konstatimi i cenimit té sé drejtés pér gjykim brenda njé afati té
arsyeshém té céshtjes nr. 21246-00770-30-2025 prané Gjykatés
sé Apelit té Juridiksionit té Pérgjithshém Tirané dhe
pérshpejtimi i procedurave té shqyrtimit prané saj sipas afatit
ligjor té posagém 30-ditor nga data e hyrjes né fuqi té vendimit
té Gjykatés Kushtetuese.

Ngarkimin e Ministrisé sé Financave dhe Ekonomisé me
shpenzimet gjygésore pér shérbimin ligjor nga avokati né
shumén 50.000 leké.

Neni 42 i Kushtetutés sé Republikés sé Shqipérisé (Kushtetuta);

neni 6, pika 1, i Konventés Evropiane pér té Drejtat e Njeriut



(KEDNJ); ligji nr. 8577, daté 10.02.2000 “Pér organizimin dhe
funksionimin e Gjykatés Kushtetuese té Republikés sé

Shqipérisé”, i ndryshuar (Ligji Organik i Gjykatés).

GJYKATA KUSHTETUESE,
pasi dégjoi relatorin e ¢éshtjes Ilir Toska, mori né shqyrtim pretendimet me shkrim té
kérkueses Angjelina Haxhi (kérkuesja), e cila ka kérkuar pranimin e kérkesés, prapésimet e
subjektit té interesuar, Avokaturés sé Shtetit, i cili ka kérkuar rrézimin e kérkesés, si dhe diskutoi

céshtjen né térési,

VEREN:
|
Rrethanat e ¢éshtjes

1. Shtetasit S.H. dhe A.H. (néné e bir), népérmjet kontratés sé privatizimit té vitit 1993,
kané pérfituar né bashképronési, me nga 1/2-én pjesé secili, njé pasuri té paluajtshme té ndodhur
né Vloré. Me kontratén e shitjes té datés 06.12.2002, shtetasi A.H. i ka shitur kérkueses Angjelina
Haxhi, motrés sé tij, pjesén takuese prej 1/2-és né kété pasuri. Né datén 24.09.2019, kur éshté
pajisur me certifikaté pronésie, kérkuesja ka konstatuar se si bashképronare e pasurisé figuronte
edhe shtetasja M.D.(H.), motra e saj. Pér kété arsye, kérkuesja i éshté drejtuar gjykatés me padi,
duke kérkuar detyrimin e sé paditurés M.D.(H.) pér ta njohur pronare té pjesés sé pasurisé gé e
paditura ka pérfituar népérmjet kontratés sé privatizimit té datés 06.10.1993, konstatimin e
pavlefshmérisé sé pjesshme absolute té akteve té praktikés sé privatizimit, pérkatésisht té
formularit nr. 2 dhe, pér rrjedhojé, té kontratés sé privatizimit, rregullimin e pasojave té
pavlefshmérisé, si dhe fshirjen e emrit té sé paditurés nga kartela e pasurisé sé paluajtshme.

2. Né datén 21.01.2022, né Gjykatén e Shkallés sé Paré té Juridiksionit té Pérgjithshém
Vloré, éshté regjistruar ¢éshtja civile me palé dhe objekt si mé sipér. Né seancén gjyqgésore té datés
06.11.2024 ajo gjykaté, bazuar né nenin 299, shkronja “¢”, t€ Kodit t€ Procedurés Civile (KPC),
ka vendosur pushimin e gjykimit té ¢éshtjes, pér shkak té mosparagitjes sé paditéses (kérkueses)
dhe pérfagésuesit té saj né seancé, megjithése ata kishin dijeni pér zhvillimin e saj nga seanca e

méparshme. Kundér kétij vendimi kérkuesja ka paraqitur ankim té vecanté, mbi bazén e té cilit, né

datén 18.02.2025, ¢éshtja éshté regjistruar né Gjykatén e Apelit té Juridiksionit té Pérgjithshém
me nr. 21246-00770-30-2025.

3. Duke pretenduar se ankimi i vecanté duhej té shqyrtohej brenda 30 ditéve, sipas nenit
470, pika 3, té KPC-sé, dhe né kushtet kur ¢éshtja nuk ishte shqyrtuar ende, né datén 04.06.2025
kérkuesja i éshté drejtuar Gjykatés sé Larté me kérkesé pér konstatimin e shkeljes sé afatit té
arsyeshém dhe pérshpejtimin e procedurave té gjykimit né apel.

4. Kolegji Civil i Gjykatés sé Larté, me vendimin nr. 00-2025-3009, daté 16.07.2025, ka
vendosur rrézimin e kérkesés. Sipas atij kolegji, referuar edhe argumenteve té parashtruara né
mendimin me shkrim té gjyqtarit relator, vonesa né shqyrtimin e c¢éshtjes sé kérkueses nuk ka
ardhur si pasojé e mungesés sé vullnetit pér gjykimin e saj, por pér shkak té njé problematike té
pérgjithshme gé tejkalon rastin konkret. Konkretisht, sipas Kolegjit Civil, Gjykata e Apelit e
Juridiksionit té Pérgjithshém ka njé ngarkesé té jashtézakonshme ¢éshtjesh dhe jané né pritje pér
gjykim céshtje té regjistruara gjaté viteve 2017-2025, té cilat planifikohen dhe shgyrtohen sipas
rendit kronologjik, duke mbajtur parasysh pérparésiné né trajtim. Kolegji Civil ka vlerésuar se
mosveprimi i gjykatés sé apelit nuk lidhet me shkage subjektive, vlerésime ose géndrime abuzive
té gjyqtarit relator, i cili ndjek kriterin e vjetérsisé sé regjistrimit té céshtjeve dhe éshté duke
shqyrtuar dhe planifikuar céshtje té vitit 2017. Duke pasur parasysh numrin e larté té ¢céshtjeve né
pritje pér gjykim, numrin e reduktuar té gjyqgtaréve, datén e regjistrimit té ¢éshtjes sé kérkueses
(18.02.2025), si dhe shkaget objektive té lidhura me ngarkesén e gjyqtarit relator, Kolegji Civil ka
arritur né pérfundimin se nuk éshté shkelur afati i arsyeshém, pasi, sipas tij, né pérllogaritjen e
kétij afati duhet té mbahen parasysh rrethanat gé evidentojné pamundésiné objektive pér
procedimin e ¢éshtjes.

5. Né datén 26.01.2026, pérmes shérbimit postar, kérkuesja i éshté drejtuar Gjykatés
Kushtetuese (Gjykata) me ankim kushtetues individual, sipas objektit t& pasqyruar né pjesén
hyrése té kétij vendimi. Ky ankim, pasi éshté plotésuar sipas kérkesave té nenit 27 té Ligjit Organik
té Gjykatés, éshté regjistruar né datén 03.02.2026. Kolegji i Gjykatés, me vendimin e datés
23.04.2026, ka vendosur kalimin e c¢éshtjes pér shqyrtim né seancé plenare mbi bazé té

dokumenteve.

Pretendimet né Gjykatén Kushtetuese

6. Kérkuesja, né ményré té pérmbledhur, ka pretenduar se i éshté cenuar e drejta pér

gjykim brenda njé afati té arsyeshém, e garantuar nga neni 42 i Kushtetutés dhe neni 6 i KEDNJ-

S&, pasi:

6.1.

6.2.

6.3.

Sipas nenit 470, pika 3, t&8 KPC-sé, ankimet kundér vendimeve té ndérmjetme
shqyrtohen brenda 30 ditéve nga regjistrimi i tyre, ndérsa neni 399/2, pika 2, i KPC-
sé lejon kérkimin e konstatimit té tejzgjatjes sé procedurave edhe pérpara kalimit té
afateve té pérgjithshme té parashikuara nga ky kod. Po ashtu, vendimi nr. 78, daté
30.05.2019 1 Késhillit t& Larté Gjyqésor “Pér kalendarin e shqyrtimit t€ ¢éshtjeve né
gjykatén e apelit” (vendimi i KLGJ-sé nr. 78/2019) parashikon shqgyrtimin me
pérparési té céshtjeve pér shkak té natyrés sé tyre, ku pérfshihen edhe ankimet kundér
vendimeve pér kthimin e akteve ose pushimin e gjykimit nga gjykata e shkallés sé
paré. Pavarésisht se kérkuesja ka paraqitur disa kérkesa pér pérshpejtim né gjykatén e
apelit, ankimi i saj nuk éshté shqyrtuar.

Né analizén e kritereve pér pércaktimin e kohézgjatjes sé arsyeshme té gjykimit, sjellja
e kérkueses nuk éshté béré shkak pér vonesén e shqyrtimit té ¢éshtjes. Vendimi pér
pushimin e gjykimit nga gjykata e shkallés sé paré éshté i paligjshém, pasi
mosparagitja e kérkueses né seancé ka gené e justifikuar dhe, pér mé tepér, gjykata
nuk ka mbajtur parasysh praktikén e Gjykatés sé Larté, sipas sé cilés mosparagitja né
seancé gjygésore, pa dhéné shkage té arsyeshme, nuk mund té interpretohet a priori
si mungeseé interesi pér gjykimin e ¢éshtjes. Pér sa i pérket kompleksitetit, ¢éshtja nuk
paraget véshtirési té vecanta as né aspektin faktik e provues, as né até juridik.

Né lidhje me sjelljen e autoriteteve, ato nuk kané pérmbushur detyrimin pér
organizimin e njé sistemi gjyqésor efikas, té afté pér té garantuar pérfundimin e
proceseve gjygésore brenda njé afati té arsyeshém. Pér mé tepér, pér ¢éshtje té késaj
natyre jo vetém gé parashikohen afate té posacme shqyrtimi, por KLGJ-ja ka
pércaktuar trajtimin e tyre me pérparési. Pér sa i pérket réndésisé sé asaj gé rrezikon
kérkuesja, vonesa né shqyrtimin e ankimit té veganté kundér vendimit pér pushimin e
gjykimit sjell pasoja té drejtpérdrejta pér vijimin e procesit té themelit. Ky proces éshté
regjistruar né shkallé té paré gé né datén 21.01.2022 dhe nuk mund té vijojé pér sa
kohé gé ankimi i vecanté, i regjistruar né gjykatén e apelit né datén 18.02.2025, nuk

merret né shqyrtim nga ajo gjykaté.

7. Subjekti i interesuar, Avokatura e Shtetit, ka prapésuar se:

7.1. Né analizé té kritereve té evidentuara nga Gjykata pér vlerésimin e kohézgjatjes sé
arsyeshme té procesit, sikundér ka arsyetuar edhe Gjykata e Larté, mosveprimi i
gjykatés sé apelit nuk ka ardhur pér shkage subjektive, vlerésime ose géndrime
abuzive té gjyqtarit relator. Né rastin konkret jané marré té gjitha masat e nevojshme
organizative, duke u pércaktuar kritere transparente dhe objektive pér marrjen né
gjykim té céshtjeve, sipas radhés sé vjetérsisé sé regjistrimit té tyre. Duke mbajtur
parasysh numrin e larté té céshtjeve né pritje pér gjykim, numrin e reduktuar té
gjyqtaréve, datén e regjistrimit té ¢éshtjes sé kérkueses né gjykatén e apelit, si dhe
shkaget objektive gé lidhen me ngarkesén e gjyqgtarit relator, nuk rezulton té jeté
shkelur afati i arsyeshém, pasi kéto rrethana déshmojné pamundésiné objektive pér
procedimin e géshtjes.

7.2. Céshtja e kérkueses i éshté dorézuar fizikisht gjyqtarit relator nga sekretaria gjygésore
né muajin shkurt té vitit 2025, kohé né té cilén né gjykatén e apelit ndodheshin né
pritje pér gjykim ¢éshtje civile té regjistruara né vitin 2017, pérfshiré edhe ¢éshtje pér
té cilat parashikohen afate mé té shkurtra gjykimi. Gjaté viteve 2023 dhe 2024,
gjyqtari relator ka gjykuar rreth 750 ¢éshtje, pa llogaritur masat e sigurimit personal
né lIéndé penale, urdhrat e mbrojtjes dhe pjesémarrjen pér plotésimin e trupave
gjykues. Mosplanifikimi i ¢céshtjes sé kérkueses pér gjykim éshté pasojé e ngarkesés
sé larté dhe e pamundésisé objektive pér ta shqyrtuar, dhe jo pasojé e neglizhencés ose
e ndonjé veprimi té qéllimshém té trupés gjykuese. Afatet e gjykimit nuk mund té
shihen té shképutura nga realiteti objektiv né té cilin ndodhet gjykata e apelit.
Pérshpejtimi i njé céshtjeje né kéto rrethana do té cenonte baraziné né radhén e
trajtimit té céshtjeve té tjera gé ndodhen né kushte té ngjashme.

7.3. Pér sa i pérket réndésisé sé asaj ¢faré rrezikon kérkuesja pér shkak té vonesés né
gjykimin e ¢éshtjes, ajo nuk ka argumentuar dhe provuar ekzistencén e njé rreziku pér
interesat e saj, natyra dhe réndésia e té cilit té justifikojné trajtimin me pérparési té
céshtjes. Mosmarréveshja lidhet me interesa vetjaké, konkretisht me té drejtén e
pronés, por jo me interesa jetésoré té njé natyre té tillé qé té kérkojé domosdoshmérisht

shqgyrtimin me prioritet nga gjykata.

i
Vlerésimi i Gjykatés Kushtetuese

A. Pér kriteret e pranueshmérisé sé kérkesés

8. Sipas neneve 131, pika 1, shkronja “f” dhe 134, pikat 1, shkronja “i” dhe 2, t&
Kushtetutés, si dhe nenit 71 té Ligjit Organik té Gjykatés, ¢do individ mund té véré né lévizje
Gjykatén pér gjykimin pérfundimtar té ankesave kundér ¢do vendimi gjygésor qé cenon té drejtat
dhe lirité themelore té garantuara né Kushtetuté. Ankimi kushtetues individual, né ¢do rast, duhet
té plotésojé kriteret kumulative té nenit 71/a té Ligjit Organik té Gjykatés, gé lidhen me afatin e
paragitjes sé kérkesés, pasojat negative té pésuara né ményreé té drejtpérdrejté e reale, shterimin e
mjeteve juridike efektive, si dhe mundésiné pér rivendosjen e sé drejtés sé shkelur.

9. Duke pasur parasysh natyrén kumulative té kritereve té pranueshmérisé, si dhe
jurisprudencén e konsoliduar té saj, Gjykata véren se Kkriteret ratione personae, shterimi i mjeteve
juridike efektive dhe ratione temporis né rastin konkret jané té pérmbushura. Né lidhje me to nuk
rezulton té keté céshtje qé kérkojné analizé té métejshme dhe as nuk evidentohen rrethana faktike
gé mund té cojné Gjykatén né njé géndrim té ndryshém né kété drejtim.

10. Pér sa i pérket legjitimimit ratione materiae, Gjykata véren se kérkuesja ka pretenduar
cenimin e sé drejtés pér proces té rregullt ligjor pér shkak té mosgjykimit té ¢éshtjes sé saj brenda
njé afati té arsyeshém nga Gjykata e Apelit e Juridiksionit té Pérgjithshém. Ky pretendim, pér nga
natyra dhe argumentet e parashtruara né mbéshtetje té tij, hyn né juridiksionin kushtetues, né
kuptim té neneve 42 dhe 131, pika 1, shkronja “f”, té Kushtetutés, ndaj né vijim do té analizohet

bazueshméria e tij né themel.

B. Pér themelin e pretendimeve

B. 1. Pér cenimin e sé drejtés pér gjykim brenda njé afati té arsyeshém

11. Kérkuesja ka pretenduar se ankimi i saj i vecanté kundér vendimit té Gjykatés sé
Shkallés sé Paré té Juridiksionit té Pérgjithshém Vloré éshté regjistruar né Gjykatén e Apelit té
Juridiksionit t& Pérgjithshém né datén 18.02.2025 dhe megjithése duhej té shqyrtohej brenda 30
ditéve, sipas nenit 470, pika 3, té KPC-sé, ai vijon té jeté i pashqyrtuar. Sipas saj, pavarésisht
kérkesave té paragitura pér pérshpejtimin e gjykimit dhe faktit se ¢éshtje té késaj natyre duhet té
shqyrtohen me pérparési, sipas vendimit nr. 78/2019 té KLGJ-sé, ankimi i vecanté nuk éshté marré

né shqyrtim. Po sipas kérkueses, vonesa nuk éshté shkaktuar nga sjellja e saj ose kompleksiteti i

céshtjes, ndérsa autoritetet nuk kané pérmbushur detyrimin pér garantimin e njé sistemi gjygésor
efikas. Ajo ka theksuar se mosshqyrtimi i ankimit té vecanté pengon vijimin e gjykimit té themelit,
té filluar gé né datén 21.01.2022, duke cenuar interesat e saj. Megjithaté, vijon ajo, Kolegji Civil i
Gjykatés sé Larté ka rrézuar kérkesén pér konstatimin e shkeljes sé afatit té arsyeshém dhe
pérshpejtimin e procedurave, duke e justifikuar vonesén me ngarkesén e jashtézakonshme té
gjykatés sé apelit dhe té gjyqtarit relator.

12. Subjekti i interesuar, Avokatura e Shtetit, ka prapésuar se pretendimi i kérkueses éshté
I pabazuar, pasi mosveprimi i gjykatés sé apelit nuk ka ardhur pér shkage subjektive, vlerésime
ose géndrime abuzive té gjyqtarit relator, por pér shkak té€ pamundésisé objektive té gjykatés sé
apelit, si pasojé e ngarkesés sé larté té ¢éshtjeve dhe numrit té reduktuar té gjyqtaréve. Sipas kétij
subjekti, né rastin konkret jané marré masat e nevojshme organizative, duke u pércaktuar kritere
transparente dhe objektive pér shqyrtimin e ¢éshtjeve sipas radhés sé vjetérsisé sé regjistrimit té
tyre, ndérsa pérshpejtimi i shqyrtimit té céshtjes sé kérkueses do té cenonte baraziné né trajtimin
e céshtjeve té tjera gé ndodhen né kushte té ngjashme. Po sipas Avokaturés sé Shtetit, kérkuesja
nuk ka parashtruar dhe provuar rrethana gqé déshmojné se vonesa rrezikon né ményré té
konsiderueshme interesat e saj, pér sa kohé gé mosmarréveshja lidhet me interesa pronésoré
vetjaké dhe jo me interesa jetésoré gé kérkojné shqyrtim me prioritet nga gjykata.

13. Neni 42 i Kushtetutés parashikon, ndér té tjera, se kushdo pér mbrojtjen e té drejtave
té tij kushtetuese dhe ligjore ka té drejtén e njé gjykimi brenda njé afati té arsyeshém. Né
jurisprudencén e saj Gjykata ka vlerésuar se kohézgjatja e gjykimit, normalisht, llogaritet nga
momenti i fillimit té procesit gjygésor deri né dhénien e vendimit dhe se né kohézgjatjen e
pérgjithshme té gjykimit nuk pérjashtohen vonesat e shkaktuara nga zbatimi i reformés né
drejtési, pasi barra e kétyre vonesave nuk duhet té zhvendoset te palét ndérgjygése (shih vendimet
nr. 61, daté 21.10.2025; nr. 57, daté 17.09.2024; nr. 33, daté 01.11.2021 té Gjykatés
Kushtetuese).

14. Gjykata véren se procesi gjyqgésor, né kuadér té té cilit kérkuesja pretendon cenimin e
sé drejtés pér gjykim brenda afatit té arsyeshém, ka filluar né datén 21.01.2022, me paragitjen e
padisé sé saj pér njohjen e sé drejtés sé pronésisé mbi pjesén e pasurisé sé pérfituar nga e paditura
M.D.(H.) népérmjet kontratés sé privatizimit té datés 06.10.1993, konstatimin e pavlefshmérisé sé

pjesshme absolute té akteve té praktikés sé privatizimit, pérkatésisht té€ formularit nr. 2 dhe té

kontratés sé privatizimit, rregullimin e pasojave té pavlefshmérisé dhe fshirjen e emrit té sé
paditurés nga kartela e pasurisé sé paluajtshme.

15. Né datén 05.02.2024, rreth dy vjet pas regjistrimit té ¢éshtjes, kérkuesja i éshté drejtuar
Gjykatés sé Apelit té Juridiksionit té Pérgjithshém me kérkesé pér konstatimin e shkeljes sé afatit
té arsyeshém nga gjykata e shkallés sé paré dhe pérshpejtimin e gjykimit. Me vendimin nr. 30-
2024-1800 (276), daté 11.03.2024, gjykata e apelit ka vendosur rrézimin e kérkesés, duke vlerésuar
se nuk vérehej ndonjé zvarritje e géllimshme e procesit nga gjyqtari relator dhe se mosveprimi i
gjykatés nuk lidhej me shkage subjektive, vlerésime ose géndrime abuzive té saj.

16. Ndérkohé, né datén 06.11.2024, Gjykata e Shkallés sé Paré e Juridiksionit té
Pérgjithshém Vloré ka vendosur pushimin e gjykimit té ¢éshtjes, bazuar né nenin 299, shkronja
“¢”, t&€ KPC-sé, pér shkak té mosparagitjes sé paditéses (kérkueses) dhe pérfagésuesit té saj né
seancé gjygésore, megjithése ata kishin dijeni pér zhvillimin e saj nga seanca e méparshme. Kundér
kétij vendimi kérkuesja ka paragitur ankim té vecanté, mbi bazén e té cilit, né datén 18.02.2025,
céshtja éshté regjistruar né Gjykatén e Apelit té Juridiksionit té Pérgjithshém me nr. 21246-00770-
30-2025.

17. Né vijim, me kérkesat e datave 18.03.2025, 07.04.2025 dhe 28.04.2025, kérkuesja i
éshté drejtuar gjykatés sé apelit, gjyqtarit relator, pér pérshpejtimin e shqyrtimit té ankimit té
vecanté té saj. Duke pretenduar se ky ankim duhej té shqyrtohej brenda 30 ditéve, sipas nenit 470,
pika 3, té KPC-sé, né datén 04.06.2025 kérkuesja i éshté drejtuar Gjykatés sé Larté me kérkesé pér
konstatimin e shkeljes sé afatit té arsyeshém dhe pérshpejtimin e gjykimit té ankimit nga gjykata
e apelit.

18. Kolegji Civil i Gjykatés sé Larté, me vendimin nr. 00-2025-3009, daté 16.07.2025, ka
vendosur rrézimin e kérkesés sé kérkueses. Sipas atij kolegji, mosveprimi i gjykatés sé apelit nuk
ka ardhur pér shkage subjektive, vlerésime ose géndrime abuzive té gjyqtarit relator, i cili ndjek
kriterin kronologjik té regjistrimit té céshtjeve dhe né até kohé ishte duke shqyrtuar dhe planifikuar
pér gjykim ¢éshtje té vitit 2017. Kolegji Civil ka vlerésuar se né rastin konkret nuk ka shkelje té
afatit té arsyeshém, pér sa kohé gé vonesa éshté shkaktuar nga rrethana objektive gé kané sjellé
pamundésiné pér procedimin e ¢éshtjes.

19. Gjykata, referuar shkageve té ankimit kushtetues individual, véren se kérkuesja e ka
mbéshtetur pretendimin pér cenimin e sé drejtés pér gjykim brenda njé afati té arsyeshém né

mosrespektimin e afatit 30-ditor té parashikuar nga neni 470, pika 3, i KPC-sé. Megjithaté, kjo

dispozité rregullon shqyrtimin e ankimeve té vecanta kundér vendimeve té ndérmjetme. Sipas
nenit 127 té KPC-sé, vendimet pér pushimin e ¢éshtjes jané vendime jopérfundimtare, pasi i japin
fund procesit gjyqgésor civil pa e zgjidhur ¢éshtjen né themel. Ndérsa neni 301 i KPC-sé parashikon
se kundér vendimit pér pushimin e gjykimit lejohet ankim i vecanté né gjykatén e apelit, neni 471/a
i kétij kodi pércakton se ankimet e vecanta kundér vendimeve jopérfundimtare shqyrtohen brenda
30 ditéve nga regjistrimi i tyre né gjykatén mé té larté. Pér rrjedhojé, pavarésisht referimit té
pasakté té kérkueses te neni 470, pika 3, i KPC-sé, afati i posagém 30-ditor &shté i zbatueshém
edhe pér ankimin e saj té vecanté, né bazé té nenit 471/a té kétij kodi.

20. Nga ana tjetér, sipas nenit 399/2, pika 1, shkronja “b”, t&¢ KPC-sé&, pér géllimet e
pércaktuara né nenin 399/1 té kétij kodi, afati i arsyeshém pér pérfundimin e gjykimit civil né apel
éshté dy vjet. Megjithaté, pika 2 e nenit 399/2 parashikon se palét mund té kérkojné konstatimin e
tejzgjatjes sé procedurave edhe pérpara kalimit té afateve té pérgjithshme, duke mbajtur parasysh
kompleksitetin e ¢éshtjes, objektin e mosmarréveshjes, sjelljen e organit gé kryen procedurat, si
dhe té ¢cdo personi tjetér té lidhur me ¢éshtjen. Gjykata véren se parashikimi i afatit té pérgjithshém
dyvijecar pér gjykimin civil né apel nuk pérjashton zbatimin e afateve té posagcme procedurale, si¢
éshté afati 30-ditor pér shqyrtimin e ankimeve té vecanta kundér vendimeve jopérfundimtare. Ky
afat i posacém lidhet me natyrén e kétyre vendimeve, té cilat i japin fund procesit gjyqésor pa e
zgjidhur mosmarréveshjen né themel, ndérkohé gé shgyrtimi i ankimit té vecanté ka réndési pér
pércaktimin e mundésisé sé vijimit té gjykimit té themelit.

21. Né rastin konkret, Gjykata konstaton se mbi ankimin e vecanté té kérkueses ¢éshtja
éshté regjistruar né Gjykatén e Apelit té Juridiksionit té Pérgjithshém né datén 18.02.2025. Sipas
informacionit té dérguar nga ajo gjykaté me shkresat e datave 16.04.2026 dhe 24.09.2026, né
pérgjigje té kérkesave té Gjykatés, rezulton se deri né datén 22.09.2026 c¢éshtja nuk ishte
planifikuar ende pér gjykim.

22. Né rrethanat e mésipérme, Gjykata konstaton se procesi gjygésor, i filluar né datén
21.01.2022, ka vijuar pér mé shumé se katér vjet, ndérsa ankimi i vecanté, i regjistruar né gjykatén
e apelit né datén 18.02.2025, ka mbetur i pashgyrtuar pér mé shumé se njé vit e shtaté muaj, deri
né datén 22.09.2026. Pér rrjedhojé, afati i posagém 30-ditor i parashikuar nga neni 471/a i KPC-
sé éshté tejkaluar né ményré té konsiderueshme. Gjykata mban parasysh se, ndonése mjetet
procedurale pér konstatimin e shkeljes sé afatit té arsyeshém dhe pérshpejtimin e gjykimit zbatohen

pér cdo shkallé dhe fazé té vecanté té procesit, arsyeshméria e kohézgjatjes sé tij duhet té

vlerésohet edhe né raport me kohézgjatjen térésore té procedurave (shih vendimet nr. 17, daté
10.04.2025; nr. 68, daté 07.12.2023; nr. 2, daté 17.02.2022 té Gjykatés Kushtetuese). Né kété
kéndvéshtrim, Gjykata véren se, pavarésisht kohés sé kaluar nga paraqitja e padisé, kérkuesja nuk
ka marré ende njé vendim gjygésor pér themelin e mosmarréveshjes.

23. Gjykata thekson se tejkalimi i afatit ligjor, ndonése pérbén njé tregues té réndésishém té
vonesés né gjykim, nuk sjell automatikisht konstatimin e cenimit té sé drejtés kushtetuese pér gjykim
brenda njé afati té arsyeshém. Njé konstatim i tillé kérkon vlerésimin e kohézgjatjes sé procedurave
né raport me rrethanat konkrete té ¢éshtjes dhe kriteret e pércaktuara nga jurisprudenca kushtetuese.
Pér rrjedhojé, duke mbajtur parasysh tejkalimin e afatit t& posacém té shqyrtimit té ankimit té
vecanté, kohézgjatjen e gjykimit né apel dhe até térésore té procesit gjygésor, Gjykata do té
vlerésojé nése vonesa e konstatuar éshté e justifikuar né kuptim té standardit kushtetues té afatit té
arsyeshém.

24. Gjykata ka theksuar se arsyeshméria e kohézgjatjes sé procedurave vlerésohet né dritén
e rrethanave té vecanta té ¢do céshtjeje konkrete dhe té kritereve gé lidhen me: (i) sjelljen e
kérkuesit; (ii) kompleksitetin e c¢éshtjes; (iii) sjelljen e autoriteteve; (iv) réndésiné e asaj cfaré
rrezikon kérkuesi (shih vendimet nr. 64, daté 02.06.2026; nr. 21, daté 04.04.2024; nr. 6, daté
16.02.2023 té Gjykatés Kushtetuese).

25. Pér sa u pérket kritereve gé lidhen me sjelljen e kérkueses dhe kompleksitetin e ¢éshtjes,
Gjykata véren se nuk rezultojné rrethana qé té tregojné se kérkuesja ka shkaktuar ose ka ndikuar
né vonesén e shqyrtimit té ankimit té veganté. Pérkundrazi, ajo ka kérkuar disa heré pérshpejtimin
e gjykimit dhe ka pérdorur mjetin juridik té parashikuar nga nenet 399/1 e vijues t& KPC-sg, duke
iu drejtuar Gjykatés sé Larté. Po ashtu, nga objekti dhe natyra e ankimit té vecanté, i cili lidhet me
kontrollin e ligjshmérisé sé vendimit pér pushimin e gjykimit, nuk rezulton gé vonesa né
planifikimin e tij pér shqyrtim té jeté shkaktuar nga kompleksiteti i ¢éshtjes. Edhe Gjykata e Larté,
né vendimin e kundérshtuar, nuk ka identifikuar si shkage té vonesés sjelljen e kérkueses ose
kompleksitetin e c¢éshtjes. Pér rrjedhojé, analiza e Gjykatés do té pérgendrohet né sjelljen e
autoriteteve dhe réndésiné e asaj ¢faré rrezikon kérkuesja pér shkak té vonesés né shqyrtimin e
ankimit té vecanté té saj.

26. Né lidhje me sjelljen e autoriteteve, Gjykata ka theksuar se shteti ka detyrimin pozitiv
té organizojé sistemin gjygésor né ményré té tillé gé gjykatat té jené né gjendje té garantojné té

drejtén e ¢do individi pér njé vendim pérfundimtar brenda njé afati té arsyeshém. Ajo ka pranuar

Vendim i Gjykatés Kushtetuese
Kérkuese: Angjelina Haxhi Fage 10



se reforma né drejtési dhe procesi i rivlerésimit kalimtar, pa mohuar nevojén, réndésiné dhe
pérfitimet, kané krijuar pasoja té ndjeshme né funksionimin e sistemit gjyqgésor, vecanérisht pér
shkak té vakancave dhe ngarkesés sé krijuar né gjykata. Megjithaté, Gjykata ka mbajtur géndrimin
se kéto rrethana, ndonése mund té merren né konsideraté né vlerésimin e pérgjithshém té ¢éshtjes,
nuk mund té shérbejné, né vetvete, si justifikim i mjaftueshém pér vonesa té tejzgjatura, aq mé
tepér kur ato kthehen né problem strukturor té organizimit té gjygésorit. Né raste té tilla, shteti,
pérmes autoriteteve pérgjegjése, duhet té ndérhyjé me masa efektive ligjore, organizative dhe
institucionale pér té garantuar realisht té drejtén pér gjykim brenda njé afati té arsyeshém (shih
vendimet nr. 64, daté 02.06.2026; nr. 68, daté 07.12.2023; nr. 35, daté 01.11.2021 té Gjykatés
Kushtetuese).

27. Duke iu kthyer rastit konkret, Gjykata véren se Gjykata e Larté, né vendimin e
kundérshtuar, e ka justifikuar vonesén né shqyrtimin e ankimit té vecanté té kérkueses me
pamundésiné objektive té Gjykatés sé Apelit té Juridiksionit té Pérgjithshém pér shkak té
ngarkesés sé larté té céshtjeve dhe numrit té pamjaftueshém té gjyqtaréve, duke vlerésuar se kjo
problematiké éshté e pérgjithshme dhe tejkalon rastin konkret. Gjykata, duke mbajtur parasysh
jurisprudencén e saj né céshtje té tjera té késaj natyre, rithekson se véshtirésité strukturore té
sistemit gjygésor nuk mund té shérbejné, té vetme, si justifikim i mjaftueshém pér tejzgjatjen e
procedurave gjygésore. Standardi i nenit 42 té Kushtetutés nuk kufizohet te mungesa e fajit
subjektiv té gjyqtarit relator ose té gjykatés kompetente, por pérfshin edhe detyrimin e shtetit pér
té organizuar dhe administruar sistemin gjygésor né ményré té tillé qé céshtjet té shqyrtohen
brenda afateve té arsyeshme (shih vendimin nr. 64, daté 02.06.2026 té Gjykatés Kushtetuese). Né
rastin konkret, ky detyrim merr réndési té vecanté pér shkak té natyrés sé ankimit té vecanté dhe
afatit té posacém té parashikuar nga ligji pér shqyrtimin e tij. Pér rrjedhojé, fakti se vonesa lidhet
me shkage strukturore nuk e pérjashton pérgjegjésiné kushtetuese té autoriteteve publike pér
garantimin efektiv té késaj té drejte dhe nuk mund té shérbejé si bazé e mjaftueshme pér rrézimin
e kérkesés pér konstatimin e shkeljes sé afatit té arsyeshém.

28. Pér sa i pérket Kkriterit té réndésisé sé asaj qé rrezikon kérkuesja, Gjykata ka theksuar
né jurisprudencén e saj se disa ¢€shtje g€ lidhen me interesa “vetjaké e jet€soré” kérkojné trajtim
me shpejtési e pérparési, ku si té tilla jané, ndér té tjera, céshtjet gé lidhen me statusin civil,
kujdestariné e fémijéve, marrédhéniet e punésimit, sémundjet e pashérueshme, pensionin etj., edhe

pse kjo listé nuk mund té jeté shteruese dhe interesi i kérkuesit verifikohet rast pas rasti (shih

Vendim i Gjykatés Kushtetuese
Kérkuese: Angjelina Haxhi Fage 11



vendimet nr. 43, daté 04.06.2024; nr. 21, daté 04.04.2024; nr. 6, daté 16.02.2023 té Gjykatés
Kushtetuese). Né lidhje me mosmarréveshjet gé kané pér objekt té drejtén e pronés private, Gjykata
ka theksuar se kjo e drejté pérbén njé nga shtyllat kryesore ku mbéshtetet sistemi ekonomik dhe
zhvillimi i vendit (shih vendimin nr.1, daté 06.02.2013 té Gjykatés Kushtetuese). Duke mbajtur né
vémendje réndésiné kushtetuese té sé drejtés sé pronés private, nga e cila burojné edhe té drejtat
pér ta gézuar dhe disponuar pasuriné, kohézgjatja e procedurave gjygésore merr réndési né drejtim
té asaj qé rrezikojné palét né procesin gjygésor (shih vendimin nr. 46, daté 03.10.2023 té Gjykatés
Kushtetuese).

29. Po ashtu, duke iu referuar edhe jurisprudencés sé GJEDNJ-sé, Gjykata éshté shprehur
se njé periudhé e gjaté mosveprimi nuk mund té konsiderohet kohé e arsyeshme dhe se palét né
mosmarréveshjet civile, edhe kur ¢éshtja nuk kérkon ndonjé trajtim té vecanté prioritar, kané
megjithaté té drejtén, sipas nenit 6, pika 1, t¢ KEDNJ-sé, pér njé proces brenda njé afati té
arsyeshém, pa gené té detyruara té tregojné, pér kété géllim, se u éshté shkaktuar ndonjé dém i
vecanté ose shtesé nga vonesat procedurale (shih vendimin nr. 54, daté 09.10.2025 té Gjykatés
Kushtetuese).

30. Né rastin konkret, mosmarréveshja e paraqitur pérpara gjykatave té zakonshme lidhet
me mbrojtjen e sé drejtés sé pronés private, pasi kérkuesja ka véné né diskutim vlefshmériné e
akteve té privatizimit té njé banese, mbi té cilén pretendon té drejtén e bashképronésisé né masén
1/2-én. Pavarésisht se padia éshté paragitur né Gjykatén e Shkallés sé Paré té Juridiksionit té
Pérgjithshém Vloré gé né datén 21.01.2022, kérkuesja nuk ka ende njé vendim pér themelin e
mosmarréveshjes, pasi gjykata e shkallés sé paré ka vendosur pushimin e gjykimit. Ky vendim
éshté kundérshtuar me ankim t€ vecantg, i cili &shté ende né pritje pér t’u shqyrtuar né gjykatén e
apelit. Pér rrjedhojé, vonesa né shgyrtimin e ankimit té vecanté pengon vijimin e procesit té
themelit, pasi, edhe né rast té pranimit té tij, céshtja do té duhet té rikthehet né gjykatén e shkallés
sé paré pér shqyrtimin e kérkimeve té padisé. Né kéto rrethana, duke mbajtur parasysh edhe
mundésiné e vijimit té procesit gjyqgésor né shkallé té tjera té gjykimit, kohézgjatja e procedurave,
e vlerésuar né térésiné e saj, merr réndési té vecanté pér interesin e kérkueses né zgjidhjen
pérfundimtare t€ mosmarréveshjes dhe mbrojtjen efektive té sé drejtés sé pronés gé ajo pretendon.

31. Pér sa mé sipér, Gjykata, duke vlerésuar tejkalimin e konsiderueshém té afatit té
posacém pér shqyrtimin e ankimit té vecanté, kohézgjatjen térésore té procesit gjyqésor, natyrén e

mosmarréveshjes dhe pasojat gé sjell vonesa pér interesat e kérkueses, cmon se rrethanat konkrete

justifikojné shqyrtimin me pérparési té céshtjes nga Gjykata e Apelit e Juridiksionit té
Pérgjithshém. Né kété drejtim, Gjykata mban parasysh se respektimi i radhés kronologjike té
gjykimit pérbén, né parim, njé kriter objektiv pér administrimin e drejté té ngarkesés gjygésore
dhe garantimin e barazisé ndérmjet paléve ndérgjygése. Megjithaté, respektimi i késaj radhe nuk
mund té shérbejé si bazé e vetme pér rrézimin e kérkesés pér konstatimin e shkeljes sé afatit té
arsyeshém dhe pérshpejtimin e procedurés, pasi njé gasje e tillé do ta bénte joefektiv mjetin e
posacém procedural té parashikuar nga nenet 399/1 e vijues té KPC-sé (shih vendimin nr. 64, daté
02.06.2026 té Gjykatés Kushtetuese). Né rastin konkret, zbatimi i kétij kriteri duhet té vlerésohet
duke mbajtur parasysh edhe natyrén e ankimit té vecanté dhe afatin e posacém té pércaktuar nga
ligjvénési pér shqyrtimin e tij. Po késhtu, ngarkesa e gjykatés sé apelit dhe véshtirésité organizative
té sistemit gjygésor nuk pérbéjné per se justifikim té mjaftueshém pér vonesén e konstatuar.

32. Pér rrjedhojé, Gjykata vleréson se Kolegji Civil i Gjykatés sé Larté, duke e mbéshtetur
rrézimin e kérkesés sé kérkueses kryesisht né pamundésiné objektive té gjykatés sé apelit, nuk u
ka dhéné peshén e duhur rrethanave konkrete té ¢éshtjes, vecanérisht natyrés sé ankimit té vecanteé,
afatit té posagcém té shqyrtimit té tij dhe pasojave té vonesés pér vijimin e procesit gjygésor. Pér té
njéjtat arsye, Gjykata nuk i gjen té bazuara as prapésimet e Avokaturés sé Shtetit, qé mbéshteten
né pamundésiné objektive té gjykatés sé apelit dhe respektimin e radhés kronologjike té shqyrtimit
té céshtjeve. Né kéto kushte, Gjykata arrin né pérfundimin se kérkueses i éshté cenuar e drejta pér
gjykim brenda njé afati té arsyeshém, né kuptim té nenit 42 té Kushtetutés, ndaj vendimi nr. 00-
2025-3009, daté 16.07.2025 i Kolegjit Civil té Gjykatés sé Larté duhet té shfugizohet. Gjithashtu,
pér arsyet e mésipérme dhe duke mbajtur parasysh natyrén vazhduese té shkeljes, Gjykata vleréson
se Gjykata e Apelit e Juridiksionit té Pérgjithshém duhet té marré masat e nevojshme pér

shqyrtimin me pérparési té ankimit té vecanté té kérkueses.

C. Pér shpenzimet gjygésore

33. Kérkuesja ka kérkuar edhe detyrimin e Ministrisé sé Financave dhe Ekonomisé pér
mbulimin e shpenzimeve pér shérbimin e avokatit né shumén 50.000 leké, nga té cilat 25.000 leké
pér pérgatitjen e kérkesés drejtuar Gjykatés sé Larté dhe 25.000 leké pér pérgatitjen e ankimit
kushtetues individual né Gjykaté.

34. Neni 28 i Ligjit Organik té Gjykatés parashikon rregullat pér shpenzimet gjygésore.
Sipas pikés 1 té tij, shpenzimet e procesit gjygésor pérpara Gjykatés u nénshtrohen rregullave té

parashikuara né ligjin pér tarifat gjygésore, ndérsa, sipas pikés 2, kur vendos pranimin e ankimit
kushtetues individual, Gjykata mund té shprehet edhe pér shpenzimet e pérfagésimit, pjesérisht
ose térésisht, nése kjo kérkohet nga kérkuesi. Ky parashikim éshté konkretizuar né nenin 14, pika
4, té Rregullores pér Procedurat Gjygésore té Gjykatés, sipas té cilit, kur vendoset pranimi i
ankimit kushtetues individual, Gjykata shprehet né dispozitiv edhe pér shpenzimet e pérfagésimit
dhe masén e tyre, nése kjo éshté kérkuar nga kérkuesi.

35. Gjykata ka vlerésuar se ¢éshtja e shpenzimeve té pérfagésimit né gjykimin kushtetues
té ankimit individual éshté, né parim, pjesé e procesit té rregullt ligjor dhe se refuzimi pér mbulimin
e tyre rrezikon té kufizojé né ményreé té pajustifikuar té drejtén pér akses né gjykaté. Mbulimi i
kétyre shpenzimeve kérkon paragitjen e njé kérkese formale, e cila mund té paraqgitet sé bashku
me ankimin kushtetues individual ose gjaté gjykimit, deri né deklarimin e mbylljes sé seancés
plenare, si dhe vértetimin nga individi se ato jané kryer, kané gené té nevojshme dhe jané né masé
té arsyeshme, pérmes paraqgitjes sé dokumentacionit pérkatés, té shogéruar me fatura tatimore té
Iéshuara sipas legjislacionit né fugi. Né pércaktimin e masés sé arsyeshme té shpenzimeve mbahen
parasysh kompleksiteti i ¢éshtjes, niveli i formimit dhe pérvoja juridike e kérkuesit pér té kuptuar
¢éshtjen, mosha dhe gjendja e tij financiare, si dhe rrethana té tjera gé ndikojné né vlerén e kérkuar.
Po ashtu, Gjykata ka theksuar se ajo shqyrton vetém kérkesat pér shpenzimet e pérfagésimit
pérpara saj, ndérsa shpenzimet e kryera né secilén shkallé té gjykimit té zakonshém kérkohen
pérpara gjykatave kompetente. Pérgjegjésia pér mbulimin e shpenzimeve té pérfagésimit né
gjykimin kushtetues i takon shtetit, pér shkak se né kété gjykim individi kérkon mbrojtjen e té
drejtave themelore té shkelura si pasojé e veprimtarisé sé autoriteteve publike, pérfshiré gjykatat
e zakonshme (shih vendimin nr. 47, daté 18.09.2025 té Gjykatés Kushtetuese).

36. Duke iu kthyer ¢éshtjes konkrete, Gjykata véren se kérkuesja e ka paraqitur kérkimin
pér mbulimin e shpenzimeve té pérfagésimit né ankimin kushtetues individual, duke i bashkélidhur
faturén tatimore té 1éshuar nga avokati pér shérbimin “Kérkesé drejtuar Gjykatés Kushtetuese”, né
vlerén 25.000 leké. Kjo shumé pérputhet me vlerén e parashikuar né udhézimin e pérbashkét nr.
18, daté 05.08.2020 t€ ministrit t€ Drejtésis€ dhe ministrit t€ Financave “Pér miratimin e kritereve
té pérfitimit t€ pagesave dhe tarifat e shpérblimit t€ avokatéve qé¢ ofrojné ndihmé juridike dytésore”
pér shérbimin juridik jashtégjygésor té pérgatitjes sé kérkesés. Duke mbajtur parasysh
dokumentacionin e paraqitur dhe natyrén e ¢éshtjes konkrete, Gjykata vleréson se shpenzimi i

kérkuar pér pérgatitjen e ankimit kushtetues individual &shté i provuar, i nevojshém dhe né masé

té arsyeshme. Pér rrjedhojé, Gjykata cmon se kérkimi pér mbulimin e kétij shpenzimi éshté i
bazuar dhe duhet té pranohet né shumén 25.000 leké, e cila i ngarkohet Ministrisé sé Financave.
Ndérsa kérkimi pér shumén tjetér prej 25.000 lekésh, gé lidhet me shérbimin juridik té ofruar né
procesin pérpara Gjykatés sé Larté, nuk mund té pranohet né kété gjykim kushtetues, pasi
shpenzimet e pérfagésimit t€ béra né gjykatat e juridiksionit t& zakonshém mund té kérkohen
pérpara gjykatave té zakonshme kompetente.

37. Né pérfundim, Gjykata ¢mon se pretendimi i kérkueses pér cenimin e sé drejtés pér
gjykim brenda njé afati té arsyeshém éshté i bazuar, sipas arsyetimit t& mésipérm té kétij vendimi,

ndaj kérkesa pranohet.

PER KETO ARSYE,

Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t&€ Kushtetutés, si dhe neneve 71 dhe 72 e vijues té ligjit nr. 8577, daté 10.02.2000
“Pér organizimin dhe funksionimin e Gjykatés Kushtetuese t€ Republikés sé Shqipérisé”, té
ndryshuar, njézéri,

VENDOSI:

1. Pranimin e kérkesés.

2. Shfugizimin e vendimit nr. 00-2025-3009, daté 16.07.2025 té Kolegjit Civil té Gjykatés
sé Larté, si té papajtueshém me Kushtetutén e Republikés sé Shqipériseé.

3. Konstatimin e cenimit té sé drejtés sé kérkueses pér gjykim brenda njé afati té
arsyeshém nga Gjykata e Apelit e Juridiksionit té Pérgjithshém né céshtjen nr. 21246-
00770-30-2025, daté 18.02.2025.

4. Shpenzimet e pérfagésimit té kérkueses né vlerén 25.000 leké i ngarkohen Ministrisé
sé Financave.

Ky vendim éshté pérfundimtar dhe hyn né fugi ditén e botimit né Fletoren Zyrtare.

Marré mé 06.10.2026
Shpallur mé 29.10.2026

